
Nd. 700. Frumvarp til laga
um breyting á lögum nr. 13 9. jan. 1935, um hlutafjárframlag og ábyrgð ríkisins
fyrir h/f Skallagrím í Borgarnesi.

Flm.: Bjarni Ásgeirsson, Pétur Ottesen, Gunnar Thoroddsen.

1. gr.
1. gr. laganna orðist svo:
Ríkisstjórnin ábyrgist lán, allt að kr. 750000 - sjö hundruð og fimmtíu þús-

und krónum ~- fyrir h/f Skallagrím í Borgarnesi til þess að láta endursmiða og
stækka m/s Laxfoss til að annast flutninga milli Reykjavíkur, Akraness og Borg-
arness og annarra þeirra staða, er henta þykir að dómi félagsins og samgöngu-
málaráðuneytisins. Lánið sé einnig tryggt með 1. veðrétti í skipinu.

2. gr.
2. gr. laganna orðist svo:
Heimilt skal félaginu að breyta varasjóði sínum, að upphæð Iu. 450000 --

fjögur hundruð og fimmtíu þúsund krónur ~- í hlutabréf, er gefin séu út á nöfn
núverandi hluthafa i réttu hlutfalli við hlutafjáreign þeirra, og skulu bréf þessi
undanþegin tekjuskatti.

Ríkissjóður leggur fram viðbótarhlutafé, allt að 150 þúsund krónum, þó ekki
yfir ;fl á móti framlagi annars staðar að.

3. gr.
Lög þessi öðlast þegar gildi.

Greinargerð.
Með lögum frá 9. jan. 1935, nr. 13, var ákveðið, að ríkið legði fram lh nauðsyn-

legs hlutafjár á móti íbúum Mýrasýslu og Borgarfjarðarsýslu innan Skarðsheiðar
í hlutafélagið Skallagrím í Borgarnesi, til þess að unnt yrði að smiða skip, er hent-
aði til milliferða um innanverðan Faxaf'lóa aðallega. Mestur hluti þess hlutafjár,
CI' safnaðist í héraði, var lagður fram af hreppsfélögum. verzlunarfélögum og
Sparisjóði Mýrasýslu í Borgarnesi, og auk þess lögðu fram hlutafé nokkrir áhuga-
samir einstaklingar í héraðinu.

Árið 1935 var skipið Laxfoss fullsmíðað og hóf þá um vorið ferðir milli Reykja-
víkur og Borgarness með viðkomu á Akranesi. Skipið hélt uppi samgöngum þess-
um í full 8 ár eða þangað til að það strandaði um miðjan síðasti. vetur, sem kunnugt
er, í aukaferð, sem það fór til þess að sækja nokkra alþingismenn, sem voru á leið
til þings, og fleiri.

Mestallt þetta tímabil var einnig í förum annað skip frá Akranesi, er hafði með
höndum mestallan farþegaflutning milli þess og Reykjavíkur. Þrátt fyrir þetta bar'
Laxfoss sig mjög vel flest ár þessa umrædda tímabils og naut ekki ríkisstyrks til ferð-
<Innanema lítils háttar vegna flutninga til Breiðafjarðar og svo tiltölulega lága greiðslu
fyrir póstflutninga. Aftur á móti greiddi það síðustu árin skatta til ríkisins, 1. d. árið
194321 þús. kr. og samtals til hrepps og ríkis þrjú síðustu árin allt að kr. 100þús. Auk
þess safnaði félagið sér allmyndarlegum varasjóði á sama tíma.

Eftir strand m/s Laxfoss síðastI. vetur hefur öllum sjósamgöngum um sunnan-
verðan Faxaflóa mjög hrakað sökum skorts á hentugum skipum. Hafa tvö skip ann-
azt ferðirnar nú undanfarið, m/s Víðir af Akranesi og g/s Sigríður milli Borgarness
og Reykjavíkur. Sækja nú aðilar þeir, sem að útgerð þessari standa, um styrk til Al-
þingis til að standa undir rekstrarhalla ársins, allt að 300 þúsundum, um 100 þús.
vegna Víðis og um 200 þús. vegna g/s Sigríðar. Er það sýnt, að við þessa tilhögun
verður ekki unað til frambúðar.

Nú nýskeð hefur stjórn Skallagríms gert samning við vélsmiðjur þær, er eiga
Hakið af Laxfossi. um að endursmíða hann handa félaginu. Er þá gert ráð fyrir nokk-
urri stækkun og um leið að setja nýja og sterkari vél í skipið og gera á því ýmsar aðr-
ar smábreytingar. Kostnaðarverð skipsins þannig fullbúins er um 1,800 þús. kr., og
er lofað að ljúka viðgerð þess svo fljótt, að það geti byrjað áætlunarferðir í maí n. k.



Með frv. þessu er farið fram á það, að ríkið stuðli nú að endursmíði Laxfoss á
framanskráðum grundvelli, á sama hátt og það stóð að smíði hans í upphafi, og að
heimilað verði, að varasjóðseign félagsins verði breytt í áhættuíé fyrirtækisins, í formi
nýs hlutafjár, en það getur ekki orðið nema að undanþiggja það tekjuskatti við
breytinguna.

Fjárhagsgrundvöllur fyrirtækisins er nú þessi:

1. Hið gamla hlutafé Laxfoss :
a. ríkisins .
b. félaga og einstaklinga .

2. Varasjóðseign :
a. ríkisins .
b. félaga og einstaklinga .-------

50 þús. kr.
100

150
300

Samtals 600 þús. kr.
3. Nýtt hlutafé:

a. frá hreppsfélögum og verzlunarfyrir-
tækjum í héraði 300 þús. kr.

b. Væntanleg hlutafjáraukning ríkissjóðs
skv. frv. 150 -

Hlutafé alls 1050 þús. kr.

Vantar þá upp á verð skipsins um 750 þús. k r., sem ætlazt er til, að hvíli á skip-
inu með 1. veðrétti ásamt ábyrgð ríkissjóðs.

Um útlit fyrir sæmilegri rekstrarafkomu hins nýja skips má benda á eftirfarandi:
Reynsla um afkomu Laxfoss á undanförnum árum sýndi það, að skipið bar sig

sæmilega, þrátt fyrir það að annað skip var þá í förum milli Akraness og Reykja-
víkur. Nú hafa hins vegar tekizt um það samningar milli eigenda Skallagríms annars
vegar og bæjarstjórnar Akraness hins vegar ásamt bændum þeim, er senda mjólk til
Reykjavíkur sunnan Skarðsheiðar, að h/f Skallagrímur taki fyrst um sinn að sér
alla sjóflutninga milli Akraness og Reykjavíkur. Má því telja, að samgönguþörf þess-
ara staða verði fullnægt með þessari skipan á viðunanlegan hátt án nokkurra árlegra
útgjalda fyrir ríkissjóð. Að vísu hefur nú sú breyting á orðið, að hið nýja skip verður
allmiklu dýrara en hið fyrra, og eykur það að sjálfsögðu kostnaðinn frá því, sem
var. A sama hátt minnka tekjur skipsins eftir því, sem áætlunarferðum á landi verð-
ur meir beint frá Borgarnesi um Akranes eða fyrir Hvalfjörð. En þrátt fyrir það eru
líkurnar fyrir því, að skipið beri sig á þennan hátt, langsamlega mestar, enda hefur
ríkið í hendi sinni að haga fólksflutningum þannig, að skipið beri sig. Það er því auð-
sæl' hagur fyrir ríkið að leggja í eitt skipti fram fjármuni þá, sem hér er farið fram á.
þ. e. 150 þús. kr. hlutafé, og tryggja um leið viðunandi samgöngur, heldur en eiga
það á hættu að þurfa árlega að verja jafnvel hærri upphæð til samgangna á þessari
leið, sem þó ekki væri fullnægjandi.

Eftir breytingu þá, sem nú er fyrirhuguð á m/s Laxfossi, verður hraði hans auk-
inn, svo að hann á að geta farið milli Reykjavíkur og Borgarness á röskum tveim
tímum í stað þriggja áður, og verður þá afkastameiri og hraðari í öllum ferðum en
fyrr. Samt er gert ráð fyrir því að hafa einnig mótorbát í förum þá tíma árs, sem
flutningar eru mestir, svo að árekstur verði ekki á milli fólks- og vöruflutninga.
Þá er einnig gert ráð fyrir því, að Laxfoss geti farið til Vestmannaeyja eina ferð í
viku að vetrinum. Hins vegar eru felld úr lögum ákvæðin um Breiðafjarðarferðirnar,
með því að reynslan hefur sýnt, að sú ráðstöfun er algerlega ófullnægjandi fyrir
Breiðfirðinga, og verður því að tryggja þeim sjósamgöngur á annan hátt. Mál þetta
hefur verið borið undir samgöngumálanefndir Alþingis og samgöngumálaráðherra,
og hafa báðir þeir aðilar fallizt á þessa lausn eftir atvikum.


